
Gwerthuso effeithiolrwydd gwasanaethau iechyd, cymdeithasol neu ofal eraill

	Trosolwg

	Mae'r safon hon yn nodi'r gofynion pan fyddwch yn gwerthuso effeithiolrwydd gwasanaethau iechyd, cymdeithasol neu ofal eraill. Mae hefyd yn cynnwys gweithio gyda darparwyr gwasanaethau iechyd a gofal cymdeithasol i sicrhau eu bod yn darparu gwasanaethau o'r ansawdd a nodir yn eu contractau. Mae hefyd yn cynnwys nodi ffyrdd y gellir gwella ansawdd, canlyniadau a chost-effeithiolrwydd cyffredinol y gwasanaethau. 




	Meini prawf perfformiad

Mae'n rhaid i chi allu:


	Rheoli perfformiad darparwyr gwasanaethau

P1 cytuno â'r darparwyr ar y wybodaeth sy'n ofynnol i fonitro dangosyddion perfformiad allweddol ar gyfer gwasanaethau, y fformat sy'n ofynnol a pha mor aml y dylid darparu'r wybodaeth

P2 cytuno â'r asiantaethau partner ar y gofynion cyffredin ar gyfer monitro

P3 sicrhau bod darparwyr yn gymwys i gyflawni gofynion y wybodaeth fonitro 

P4 sicrhau bod y wybodaeth fonitro gytûn yn bodloni'r gofynion ar gyfer adrodd i awdurdodau lleol, rhanbarthol a chenedlaethol

P5 cael gwybodaeth fonitro gywir a chyflawn yn y fformat ac ar yr adegau sy'n ofynnol

P6 cymryd camau unioni priodol yn achos diffyg yn y wybodaeth fonitro sy'n ofynnol

P7 dadansoddi'r wybodaeth fonitro a gyflenwir i nodi lle mae darparwyr yn bodloni gofynion cytundebol ar gyfer lefelau ac ansawdd gwasanaethau a lle nad ydynt yn gwneud hynny

P8 trafod canfyddiadau eich dadansoddiad mewn dull agored ac adeiladol gyda'r darparwyr dan sylw 

P9 cytuno ar y camau gweithredu sydd angen eu cymryd i fodloni gofynion cytundebol

P10 cymryd camau unioni priodol yn achos methiant cyson gan ddarparwyr i fodloni gofynion cytundebol

P11 adrodd ar berfformiad darparwyr i awdurdodau lleol, rhanbarthol a chenedlaethol fel sy'n ofynnol yn ôl gwasanaethau



	Mae'n rhaid i chi allu:
	Gwella effeithiolrwydd gwasanaethau

P12 casglu digon o wybodaeth i werthuso effeithiolrwydd y gwasanaethau a ddarperir

P13 gwneud gwerthusiad gwrthrychol o'r wybodaeth er mwyn llunio barn deg a dilys am effeithiolrwydd y gwasanaethau
P14 gwneud cymariaethau dilys o'r gwasanaeth â gwasanaethau cymaradwy eraill
P15 trafod canfyddiadau eich gwerthusiadau mewn ffordd agored ac adeiladol gyda'r darparwyr dan sylw
P16 trin gwybodaeth mewn ffyrdd sy'n sicrhau cyfrinachedd
P17 cytuno â'r darparwyr ar ffyrdd y gallant wella effeithiolrwydd y gwasanaethau a ddarparant o fewn contractau presennol
P18 argymell ffyrdd y gellid newid telerau ac amodau contractau yn y dyfodol i wella effeithiolrwydd y gwasanaethau
P19 adrodd ar eich gwerthusiad o effeithiolrwydd y gwasanaethau i awdurdodau lleol, rhanbarthol a chenedlaethol fel sy'n ofynnol


	Gwybodaeth a dealltwriaeth

Mae angen i chi wybod a deall:


	Hawliau

K1 gofynion cyfreithiol a gofynion y lleoliad gwaith o ran cydraddoldeb, amrywiaeth, gwahaniaethu a hawliau

K2 eich rôl i hyrwyddo hawliau, dewisiadau, lles a chyfranogiad gweithredol unigolion 

Eich ymarfer

K3 deddfwriaeth, codau statudol, safonau, fframweithiau a chanllawiau sy'n berthnasol i'ch gwaith, eich lleoliad gwaith a chynnwys y safon hon

K4 eich rolau, eich cyfrifoldebau a'ch atebolrwydd eich hun â'u terfynau a'u ffiniau

K5 rolau, cyfrifoldebau ac atebolrwydd pobl eraill rydych yn gweithio gyda hwy

K6 sut i gael gafael ar weithdrefnau a ffyrdd o weithio y cytunwyd arnynt a gweithio yn unol â hwy

K7 ystyr gwaith sy'n canolbwyntio ar yr unigolyn/y plentyn 

K8 sut y gall eich pŵer a'ch dylanwad fel gweithiwr effeithio ar gydberthnasau

K9 sut i weithio mewn partneriaeth ag unigolion, pobl allweddol ac eraill 

K10 sut i reoli gwrthdaro a chyfyng-gyngor moesegol yn eich gwaith 

K11 sut a phryd i geisio cymorth mewn sefyllfaoedd sydd y tu hwnt i'ch profiad a'ch arbenigedd

Damcaniaethau ymarfer
K12 natur ac effaith ffactorau a all effeithio ar iechyd, lles a datblygiad  unigolion y mae angen contractau ar eu cyfer  

Datblygiad personol a phroffesiynol

K13 egwyddorion ymarfer myfyriol a pham mae'n bwysig 

Diogelu

K14 deddfwriaeth a pholisi cenedlaethol yn ymwneud â diogelu ac amddiffyn plant, pobl ifanc ac oedolion

K15 y cyfrifoldeb sydd gan bawb i godi pryderon am achosion posibl o niwed neu gam-drin, arferion gwael neu arferion gwahaniaethol

Gwaith amlddisgyblaethol

K16 diben gweithio gyda gweithwyr proffesiynol ac asiantaethau eraill 

K17 cylch gwaith a chyfrifoldebau gweithwyr proffesiynol ac asiantaethau eraill sy'n ymwneud â gwaith amlddisgyblaethol

Delio â gwybodaeth

K18 gofynion cyfreithiol, polisïau a gweithdrefnau mewn perthynas â diogelwch a chyfrinachedd gwybodaeth

K19 gofynion cyfreithiol a gofynion y lleoliad gwaith mewn perthynas â chofnodi gwybodaeth a llunio adroddiadau

K20 sut i gofnodi gwybodaeth ysgrifenedig yn gywir ac yn glir a chan gynnwys y manylion perthnasol a phriodol 

K21 sut a phryd y gall ac y dylid defnyddio dulliau cyfathrebu electronig i gyfathrebu, cofnodi a chyflwyno adroddiadau

Arwain ymarfer

K22 safonau ymarfer, safonau gwasanaeth a chanllawiau yn ymwneud â'r lleoliad gwaith

K23 mentrau cenedlaethol a lleol i hyrwyddo lles unigolion 

K24 gwersi a ddysgwyd o adroddiadau, ymchwil ac ymchwiliadau'r llywodraeth i fethiannau difrifol o ymarfer iechyd neu ofal cymdeithasol ac yn sgîl ymyriadau llwyddiannus

K25 technegau ar gyfer datrys problemau a meddwl yn arloesol 

Yn benodol i'r NOS hon
K52 sut i ddefnyddio gwybodaeth fonitro i nodi lle mae darparwyr yn bodloni gofynion cytundebol a lle nad ydynt yn gwneud hynny.

K53 pwysigrwydd cael gwybodaeth fonitro gyflawni a chywir

K54 yr amrywiaeth o gamau unioni y gellir eu cymryd yn achos diffygion yn y wybodaeth a gyflenwir

K55 y wybodaeth sy'n ofynnol er mwyn gallu gwerthuso gwasanaethau yn deg a dilys

K56 yr asiantaethau partner yn yr ardal leol

K57 yr amrywiaeth o ddangosyddion perfformiad allweddol sy'n ofynnol ar gyfer gwasanaethau

K58 y wybodaeth sy'n ofynnol i fonitro dangosyddion perfformiad allweddol, y fformat a'r adegau y dylid darparu'r wybodaeth

K59 pwysigrwydd cytuno â'r asiantaethau partner ar y gofynion cyffredin ar gyfer gwybodaeth monitro perfformiad

K60 sut i wneud gwerthusiad gwrthrychol a thrylwyr o ansawdd, canlyniadau a chost-effeithiolrwydd y gwasanaethau

K61 telerau ac amodau contractau gyda darparwyr gwasanaethau

K62 yr amrywiaeth o gamau gweithredu y gellir eu cymryd i sicrhau eu bod yn bodloni gofynion cytundebol

K63 yr amrywiaeth o gamau unioni y gellir eu cymryd os yw darparwyr yn methu â bodloni eu gofynion cytundebol dro ar ôl tro

K64 pwysigrwydd dangosyddion perfformiad allweddol wrth nodi a sicrhau ansawdd gwasanaethau

K65 pwysigrwydd gwneud cymariaethau â gwasanaethau cymaradwy eraill a sut i wneud hynny

K66 ffyrdd y gellir gwella ansawdd gwasanaethau


Gwybodaeth Ychwanegol 
	Cwmpas/ystod yn gysylltiedig â'r meini prawf perfformiad


	Mae'r manylion yn y maes hwn yn ddatganiadau esboniadol o'r cwmpas a/neu enghreifftiau o gyd-destunau posibl lle y gall yr NOS fod yn gymwys; ni ddylid eu hystyried yn ddatganiadau ystod sy'n ofynnol i gyrraedd yr NOS.

Gall camau unioni gynnwys rhoi cyngor a/neu gymorth i'r darparwr; cadarnhau dulliau amgen o gael gwybodaeth fonitro; cytuno ar ffyrdd amgen i ddarparwyr fodloni eu gofynion cytundebol; cyfeirio'r diffyg neu'r methiant i awdurdod uwch neu awdurdod arall;  cymryd camau i ddiwygio neu derfynu'r contract;

Gall effeithiolrwydd gwasanaethau gynnwys ansawdd, canlyniadau a chost-effeithiolrwydd y gwasanaethau

Gall dangosyddion perfformiad allweddol gynnwys targedau ar gyfer gweithgareddau, canlyniadau, costau, amcanion mewnbwn yn seiliedig ar safonau ansawdd, prosesau

Asiantaethau partner yw'r asiantaethau hynny rydych yn gweithio gyda hwy mewn partneriaeth i ddarparu'r gwasanaethau a gall gynnwys y rhai sy'n cael cyllidebau personol ac sy'n rheoli eu gofal eu hunain

Gall ansawdd gynnwys perthnasedd y gwasanaeth, hygyrchedd y gwasanaeth neu rwystrau iddo, derbynioldeb i bobl sy'n defnyddio'r gwasanaethau, effeithlonrwydd, gofynion partneriaeth  

Gall gwasanaethau gynnwys gwasanaethau addysg ac atal, gwasanaethau gofal a thriniaeth, gwasanaethau adsefydlu a gofal trosiannol, gwasanaethau i gyflogwyr uniongyrchol, gwasanaethau i berthnasau a chynhalwyr. 



	Cwmpas/ystod yn gysylltiedig â gwybodaeth a dealltwriaeth


	Mae'r manylion yn y maes hwn yn ddatganiadau esboniadol o'r cwmpas a/neu enghreifftiau o gyd-destunau posibl lle y gall yr NOS fod yn gymwys; ni ddylid eu hystyried yn ddatganiadau ystod sy'n ofynnol i gyrraedd yr NOS.

Mae'n rhaid cymhwyso pob datganiad am wybodaeth yng nghyd-destun y safon hon.

Gall ffactorau a all effeithio ar iechyd, lles a datblygiad unigolion gynnwys anghenion difrifol neu gymhleth; anghenion synhwyraidd; amddifadedd cymdeithasol; amgylchiadau andwyol neu drawma cyn neu yn ystod genedigaeth; amgylchiadau teuluol; anabledd corfforol; anabledd dysgu; anaf; anhwylderau ar y sbectrwm awtistig; anhwylderau meddygol (cronig neu acíwt); camddefnyddio sylweddau; dementia; eiddilwch; iechyd meddwl; niwed neu gam-drin; salwch corfforol; tlodi 



	Gwerthoedd


	Glynu wrth godau ymarfer neu ymddygiad lle y bônt yn berthnasol i'ch rôl a'r egwyddorion a'r gwerthoedd sy'n sail i'ch lleoliad gwaith, gan gynnwys hawliau plant, pobl ifanc ac oedolion.  Mae'r rhain yn cynnwys yr hawliau:

I gael eu trin fel unigolyn

I gael eu trin yn gyfartal a pheidio ag wynebu gwahaniaethu

I gael eu parchu

I gael preifatrwydd

I gael eu trin mewn ffordd urddasol

I gael eu diogelu rhag perygl a niwed

I gael cymorth a gofal mewn ffordd sy'n diwallu eu hanghenion, sy'n ystyried eu dewisiadau ac sy'n eu hamddiffyn hefyd

I gyfathrebu gan ddefnyddio eu dulliau cyfathrebu ac iaith ddewisol

I allu cael gafael ar wybodaeth amdanynt hwy eu hunain

